
 

  
 

 

 
 

RESPUBLIKA MAʼNAVIYAT VA MAʼRIFAT MARKAZI  
 

OLIY VA O‘RTA MAXSUS TAʼLIM VAZIRLIGI 
 

O‘ZBEKISTON YOZUVCHILAR UYUSHMASI 
 

FANLAR AKADEMIYASI TARIX INSTITUTI  
 

“MAʼRIFAT” TARG‘IBOTCHILAR JAMIYATI 
 
 

“UCHINCHI RENESSANS – MAʼRIFATLI JAMIYAT SARI!”  
mavzusida 

 
RESPUBLIKA ILMIY-AMALIY KONFERENSIYA 

 
 

O‘tkazish sanasi: 2022-yil 10-avgust 
O‘tkazish joyi: Toshkent shahri 
 
Anjumanning rasmiy tili: o‘zbek, rus, ingliz va qoraqalpoq tillari. 

 
Huquqiy asos. Yurtimizda birinchi maʼrifiy uyg‘onish,  ikkinchi Sharq 

Uyg‘onish davrlarida yetishib chiqqan buyuk allomalar, qomusiy bilim 
sohiblarining umumbashariyat taraqqiyoti, ilm-fan va madaniyat ravnaqi 
rivojiga qo‘shgan hissasi, bunyod etilgan ulug‘ saltanatning o‘rni va ahamiyati, 
shuningdek, mamlakatimizda  yangi Uyg‘onish davri – Uchinchi Renessans 
poydevorini yaratish borasida amalga oshirilayotgan ishlarning mazmun-
mohiyatidan yurtdoshlarimizni xabardor qilish.  

Bu orqali mamlakatimizda jamiyat hayotining maʼnaviy-maʼrifiy 
asoslarini mustahkamlash, buyuk ajdodlarimizning bebaho merosini o‘rganish 
va yoshlar orasida keng targ‘ib etish, yurtimizda Yangi O‘zbekistonni barpo etish 
borasida amalga oshirilayotgan islohotlar, ilm-fan sohalarida erishilayotgan 
yutuqlar, xalqimizning boy ilmiy-madaniy merosi, milliy qadriyatlar va 
anʼanalarni asrab-avaylash va keng targ‘ib etish muhim ahamiyat kasb etadi. 

O‘zbekiston Respublikasi Prezidentining 2022-yil 28-yanvardagi  
PF-60-sonli Farmoni bilan tasdiqlangan 2022-2026 yillarga mo‘ljallangan Yangi 
O‘zbekistonning taraqqiyot strategiyasini “Inson qadrini ulug‘lash va faol 
mahalla yili”da amalga oshirishga oid Davlat dasturining 258-bandida har yili 
hududlarda an’anaviy tarzda “Maʼnaviyat festivali”ni o‘tkazish, mazkur festival 
doirasida “Uchinchi renessans – maʼrifatli jamiyat sari!” mavzusida 
respublika ilmiy-amaliy konferensiyasini yuqori saviyada tashkil etish 
belgilangan. 



Respublika konferensiyasini o‘tkazishdan asosiy maqsad: 
 
Yurtimizda birinchi maʼrifiy uyg‘onish davrida yetishib chiqqan buyuk 

allomalar, qomusiy bilim sohiblari, mashhur mutafakkirlar – Muhammad 
Xorazmiy, Abu Rayhon Beruniy, Ahmad Farg‘oniy, Umar Hayyom, Abu Nasr 
Farobiy, Abu Ali ibn Sino, Mahmud Zamaxshariy va shu kabi allomalarning ilmiy-
ijodiy kashfiyotlari hamda umumbashariyat taraqqiyotiga qo‘shgan hissasini 
ommalashtirish; 

Ikkinchi Sharq Uyg‘onish davridagi maʼnaviy-maʼrifiy siyosat 
natijasida “Temuriylar Renessansi”da bunyod etilgan ulug‘ saltanatning o‘rni va 
ahamiyati, ilm-fan va madaniyat ravnaqiga keng imkoniyatlar yaratganligi, din 
peshvolari, olimlar, sanʼatshunoslar, yozuvchilar, shoirlarga alohida g‘amxo‘rlik 
ko‘rsatganligini yoritish, shuningdek, bu davrda ijod qilgan Qozizoda Rumiy, 
Mirzo Ulug‘bek, G‘iyosiddin Koshiy, Ali Qushchi singari olimlar, Abdurahmon 
Jomiy, Alisher Navoiy, Bobur Mirzo kabi mumtoz shoir va mutafakkirlar 
tomonidan yaratilgan buyuk merosini o‘rganish va tatbiq etish; 

mamlakatimizda keng ko‘lamli demokratik o‘zgarishlar, jumladan, taʼlim 
islohotlari orqali O‘zbekistonda yangi Uyg‘onish davri, yaʼni Uchinchi 
Renessans poydevorini yaratish borasida amalga oshiriladigan ishlarning 
mazmun-mohiyatidan yurtdoshlarimizni xabardor qilish; 

aholi, ayniqsa, yoshlarda yot g‘oyalarga qarshi mafkuraviy immunitetni 
kuchaytirish, хalqimizning boy ilmiy-madaniy merosi, milliy qadriyatlar va 
anʼanalarni asrab-avaylash va keng targ‘ib etishning ilmiy-amaliy asoslarini 
mustahkamlash; 

xalqimiz orasida kitobxonlik darajasi va kitobga qiziqishni yanada 
oshirish, ularning ijodiy, intellektual salohiyatini ro‘yobga chiqarish, iqtidorli 
yoshlar tashabbuslarini qo‘llab-quvvatlash; 

yoshlarning ilmiy dunyoqarashini yanada kengaytirish, ongi va 
tafakkurini yuksaltirish, mustaqil fikrlashga qodir bo‘lgan kadrlar bo‘lib yetishib 
chiqishiga hissa qo‘shish. 

 
KONFERENSIYA TASHKILOTCHILARI: 

 

1. Respublika maʼnaviyat va maʼrifat markazi.  
2. Oliy va o‘rta maxsus taʼlim vazirligi. 
3. O‘zbekiston Yozuvchilar uyushmasi. 
4. Fanlar akademiyasi Tarix instituti.  
5. “Maʼrifat” targ‘ibotchilar jamiyati. 

 
AXBOROT XATI 

 

O‘zbekiston Respublikasi Prezidentining 2022-yil 28-yanvardagi  
PF-60-sonli Farmoni bilan tasdiqlangan 2022-2026 yillarga mo‘ljallangan Yangi 
O‘zbekistonning taraqqiyot strategiyasini “Inson qadrini ulug‘lash va faol 
mahalla yili”da amalga oshirishga oid Davlat dasturining 258-bandida har yili 
hududlarda an’anaviy tarzda “Maʼnaviyat festivali”ni o‘tkazish belgilangan. 
Mazkur festival doirasida 2022-yilning 10-avgust kuni  “Uchinchi renessans – 
maʼrifatli jamiyat sari!” mavzusida respublika ilmiy-amaliy konferensiyasi 
o‘tkaziladi. 



 
Konferensiyaga quyidagi yo‘nalishlar bo‘yicha 

maqolalar qabul qilinadi 
 

1. Yurtimizda birinchi maʼrifiy uyg‘onish davrida yetishib chiqqan 
buyuk allomalar, qomusiy bilim sohiblari va mutafakkirlarning ilmiy-ijodiy 
kashfiyotlari, umumbashariyat taraqqiyotiga qo‘shgan hissasi. 

 

2. Ikkinchi Sharq Uyg‘onish davri – “Temuriylar Renessansi”da 
maʼnaviy-maʼrifiy siyosat natijasida bunyod etilgan ulug‘ saltanatning o‘rni va 
ahamiyati, ilm-fan va madaniyat ravnaqi yo‘lida yaratilgan imkoniyatlar. 

 

3. Mamlakatimizda demokratik o‘zgarishlar, jumladan, taʼlim islohotlari 
orqali O‘zbekistonda yangi Uyg‘onish davri – Uchinchi Renessans poydevorini 
yaratish borasida amalga oshirilayotgan ishlarning mazmun-mohiyati. 

 
Konferensiyaga qabul qilinadigan maqolalarning matni  

bo‘yicha talab va tavsiyalar 
 

1. Matn Microsoft Word muharriri, Times New Roman shriftida  
14 o‘lchamda (interval 1 yoki 1.5), yuqori va pastdan 2 sm, o‘ngdan 1.5 sm va 
chapdan 3 sm qoldirilib, rasmiylashtiriladi. 

2. Sarlavhadan keyin muallif(lar)ning ismi, sharifi va familiyasi, ilmiy 
darajasi, ish yoki o‘qish joyi ko‘rsatiladi, bir interval tashlanadi, so‘ng 2 interval 
tashlab asosiy matn va matn oxirida adabiyotlar ro‘yxati keltiriladi. 

3.  Maqola mazmuni konferensiya mavzusi va yo‘nalishlariga mos bo‘lib, 
dolzarbligi, tahlil, amaliy tavsiyalar berilishi, ilmiy asoslangan, manba va 
adabiyotlarga ega, xulosa, hajmi A4 formatda 4-7 sahifadan  muhim taklif va 
tavsiyalar asosida bo‘lishi lozim. 

4. Fayl muallifning familiyasi bilan nomlangan bo‘lishi shart. 
5. Hammualliflar ikkitadan ortiq bo‘lmasligi lozim.  
6. Maqolada keltirilgan fikrlar, maʼlumotlarning ilmiy-nazariy asosga ega 

ekanligi va metodologik jihatlari bo‘yicha muallifning o‘zi masʼul hisoblanadi. 
7. Konferensiyada olimlar, ilmiy tadqiqot va oliy taʼlim muassasalarining 

professor-o‘qituvchilari, ilmiy xodimlari, doktorantlar, magistrantlar, 
tadqiqotchilar, talabalar hamda mavzuga qiziquvchilar ishtirok etishi mumkin. 

8. Maqolalar va ishtirokchi anketasi quyidagi manzillar orqali elektron 
shaklda qabul qilinadi: 

E-xat: marifat_tj; 
Pochta: gulomov_1@mail.ru; 
Telegram: 97 745-35-76, 99 008-71-17. 
9. Maqolalar qabul qilishning oxirgi muddati 2022-yil 10-may (shu kuni ham). 
10. Talablarga javob bermaydigan maqolalar to‘plamga kiritilmaydi. 
 

Ma’lumot uchun: Maqolalar umumlashtirilgan holda “Ma’rifat” 
targ‘ibotchilar jamiyati tomonidan to‘plam holida chop etiladi. Har bir maqola 
(qabul qilingan) muallifi to‘plamdan olishlari mumkin. 

Eslatma: Anjumanga kelib tushgan Eng yaxshi maqola  muallifi (3 nafar) 
“Ma’rifat” targ‘ibotchilar jamiyati tomonidan taqdirlanadi. 



 
Tashkiliy qo‘mita manzili: 
Toshkent shahar, Yakkasaroy tumani, Bobur ko‘chasi, 9-uy.  
“Maʼrifat” targ‘ibotchilar jamiyati. 
Telefon: 95 170-87-78, 95 144-75-57. 
marifat-ziyo.uz 

 
Ishtirokchi anketasi 

 
T/r Muallif(lar)ning F.I.Sh  
1.  Ish yoki o‘qish joyi  
2.  Lavozimi, ilmiy darajasi, ilmiy 

unvoni 
 

3.  Maqola nomi  
4.  Shu’ba nomi  
5.  Telefon raqami  

 


